
પરમેશ્વરસ્તોત્રમ્

જગદીશ સુધીશ ભવેશ વિભો
પરમેશ પરાત્પર પૂત પિતઃ ।

પ્રણતં પતિતં હતબુદ્ધિબલં
જનતારણ તારય તાપિતકમ્॥ ૧॥

ગુણહીનસુદીનમલીનમતિં
ત્વયિ પાતરિ દાતરિ ચાપરતિમ્ ।

તમસા રજસાવૃતવૃત્તિમિમં
જનતારણ તારય તાપિતકમ્॥ ૨॥

મમ જીવનમીનમિમં પતિતં
મરુઘોરભુવીહ સુવીહમહો ।

કરુણાબ્ધિચલોમિર્જલાનયનં
જનતારણ તારય તાપિતકમ્॥ ૩॥

ભવવારણ કારણ કર્મતતૌ
ભવસિન્ધુજલે શિવ મગ્નમતઃ ।

કરુણાઞ્ચ સમર્પ્ય તરિં  ત્વરિતં
જનતારણ તારય તાપિતકમ્॥ ૪॥

અતિનાશ્ય જનુર્મમ પુણ્યરુચે
દુરિતૌઘભરૈઃ પરિપૂર્ણભુવઃ ।

સુજઘણ્યમગણ્યમપુણ્યરુચિં
જનતારણ તારય તાપિતકમ્॥ ૫॥

ભવકારક નારકહારક હે
ભવતારક પાતકદારક હે ।

હર શઙ્કર કિઙ્કરકર્મચયં
જનતારણ તારય તાપિતકમ્॥ ૬॥

પરમેશ્વરસ્તોત્રમ્

તૃષિતઞ્ચરમસ્મિ સુધાં હિત મે-
ઽચ્યુત ચિન્મય દેહિ વદાન્યવર ।

અતિમોહવશેન વિનષ્ટકૃતં
જનતારણ તારય તાપિતકમ્॥ ૭॥

પ્રણમામિ નમામિ નમામિ ભવં
ભવજન્મકૃતિપ્રણિષૂદનકમ્ ।

ગુણહીનમનન્તમિતં શરણં
જનતારણ તારય તાપિતકમ્॥ ૮॥

ઇતિ પરમેશ્વરસ્તોત્રં સમ્પૂર્ણમ્ ।

